
 

Good Faith Estimate (Estimasyon bòn fwa) 
Konnen depans ou yo anvan ou resevwa swen 
Yon estimasyon bòn fwa se yon kalite estimasyon espesifik Lwa sou Absans Sipriz (No Surprises 
Act) egzije. Yo dwe bay li pasyan ki pa gen sèten kalite kouvèti swen sante (pasyan ki pa gen 
asirans) oswa ki chwazi pa itilize sèten kalite kouvèti swen sante (pasyan ki peye pou tèt yo). 
Estimasyon bòn fwa yo gen ladan frè yo prevwa pou sèvis swen sante, tankou pwosedi medikal, 
tès ak sèvis imajri, frè lopital oswa etablisman, ak sèvis pwofesyonèl ki gen rapò ak swen ou. 
Estimasyon an ede ou konprann epi planifye depans swen sante yo anvan tretman an. 

Ki moun ki ka mande yon estimasyon bòn fwa? 

Penn State Health oblije bay pasyan ki pa gen asirans ak pasyan ki peye pou tèt yo yon 
estimasyon sou bòdwo yo pou atik oswa sèvis swen sante anvan yo bay atik oswa sèvis sa yo. 
Pasyan ki pa gen asirans ak pasyan ki peye pou tèt yo ka mande yon estimasyon bòn fwa tou 
nenpòt ki lè anvan yo pwograme yon atik oswa sèvis.  

Kilè m ap resevwa estimasyon mwen an? 

Nan pifò ka yo, Penn State Health ap ba ou yon estimasyon bòn fwa nan yon delè youn a twa jou 
ouvrab lè ou pwograme sèvis swen sante omwen twa jou ouvrab davans oswa lè ou kontakte nou 
epi mande yon estimasyon anvan ou resevwa swen. 

Bagay enpòtan pou konnen 

Yon estimasyon bòn fwa ede ou konprann depans yo prevwa, li baze sou sèvis yo rezonabman 
prevwa y ap bay, li pa yon bòdwo epi li ka pa gen ladan sèvis sanzatann ki vin nesesè pandan 
tretman an. 

Dwa ou dapre lwa federal 

Dapre Lwa sou Absans Sipriz, pasyan ki pa gen asirans ak pasyan ki chwazi pa itilize asirans gen 
dwa resevwa yon estimasyon bòn fwa. Si ou resevwa yon bòdwo ki omwen $400 plis pase 
estimasyon bòn fwa founisè sa a te bay la, ou ka gen dwa konteste frè yo. 

Mande yon estimasyon bòn fwa 

Si ou ta renmen yon estimasyon bòn fwa pou sèvis nan Penn State Health, tanpri kontakte 
Navigasyon Finansye (Financial Navigation) Penn State Health nan 888-835-5850. 

Plis enfòmasyon 

Si ou gen kesyon sou dwa ou pou resevwa yon estimasyon bòn fwa oswa sou pwosesis federal 
pou rezoud konfli ant pasyan ak founisè a, tanpri vizite www.cms.gov/medical-bill-rights, voye imèl 
nan FederalPPDRQuestions@cms.hhs.gov oswa rele 800-985-3059. 

